
Disgrifiad Swydd: Swyddi Gwasanaethau Proffesiynol

	Coleg/Ysgol:
	Ystadau a Gwasanaethau Campws 

	Teitl y Swydd:
	Rheolwr Masnachol

	Adran/Pwnc:
	Ystadau a Gwasanaethau Campws

	Cyflog:
	Gradd 8

	Oriau gwaith:
	Amser Llawn 35 awr yr wythnos

	Contract:
	Swydd barhaol yw hon 

	Lleoliad:
	Lleolir y swydd hon ar Gampws Parc Singleton/y Bae



	



Cyflwyniad
	


Bydd deiliad y swydd yn gyfrifol am gefnogi Pennaeth y Gwasanaethau Masnachol i ddatblygu gweithgareddau sy'n cynhyrchu incwm a manteisio ar gyfleoedd yn yr adran  Ystadau a Gwasanaethau Campws ac adrannau cysylltiedig y Brifysgol. Bydd deiliad y swydd yn gyfrifol am fod yn rheolwr llinell ar gyfer swyddogaethau gwerthu, marchnata a datblygu busnes y tîm masnachol o ddydd i ddydd.

	Gwybodaeth gefndirol
	Bydd deiliad y swydd yn cefnogi Pennaeth y Gwasanaethau Masnachol wrth ddatblygu, masnacheiddio, marchnata a hybu gwasanaethau masnachol, cynnyrch a phartneriaethau'r Brifysgol, ar y campws ac oddi arno, gan wneud y gorau o greu incwm, codi proffil (yn fewnol ac yn allanol) a datblygu potensial masnachol wrth gefnogi'r gwaith o wella profiad y myfyriwr, y staff a'r ymwelydd yn barhaus.
Bydd deiliad y swydd yn cefnogi'r gwaith o dyfu a chynnal ffrydiau incwm a phroffidioldeb, gan uchafu’r defnydd o gampysau'r Brifysgol a'u hasedau cysylltiedig, a bydd yn cefnogi'r gwaith o greu a chyflawni strategaethau arloesol er mwyn optimeiddio elw'r Brifysgol ar ôl iddi fuddsoddi yn y cyfleusterau hyn.            

Bydd y swydd yn gweithredu ar draws pob gwasanaeth a swyddogaeth â ffocws masnachol yn y gyfarwyddiaeth Ystadau a Gwasanaethau Campws, gan gynnwys arlwyo, digwyddiadau, cynadledda, chwaraeon, manwerthu, partneriaethau, lletygarwch, a gwasanaethau diwylliannol. 

Hefyd, bydd y swydd yn cefnogi gwaith masnacheiddio ac amrywio incwm ar draws pob adran swyddogaethol yn y Gyfarwyddiaeth ac yng nghymuned ehangach y Brifysgol, gan gynnwys nawdd, llety a dysgu proffesiynol.

Bydd y swydd yn gyfrifol yn uniongyrchol am yr adrannau a/neu'r swyddogaethau canlynol:



Tudalen 1  o 4

	
	
· Datblygu Busnes
· Rheoli contractau masnachol
· Gwerthiant a marchnata

Bydd deiliad y swydd yn rheolwr llinell i oddeutu 3 aelod o staff proffesiynol a chymorth.


	













Prif Ddiben y Swydd
	1. Cefnogi Pennaeth y Gwasanaethau Masnachol drwy gydlynu a goruchwylio'r gwaith o gyflawni'r holl weithgareddau sy'n canolbwyntio ar fasnach ac sy'n cynhyrchu incwm ar draws gwasanaethau a swyddogaethau'r Gyfarwyddiaeth.
2. Darparu rheolaeth llinell ar gyfer y swyddogaethau Masnachol craidd, gan gynnwys Gwerthu a Marchnata a Datblygu Busnes o ddydd i ddydd.
3. Bod yn gyfrifol am benderfyniadau o ddydd i ddydd o ran trefniadau masnachol, gan gynnwys prisio a disgowntio, mewn fframweithiau y cytunwyd arnynt
4. Goruchwylio perfformiad contractau masnachol ar draws ffrydiau incwm allweddol, gan gynnwys y contract arlwyo, monitro dangosyddion perfformiad allweddol, perfformiad ariannol a darparu gwasanaethau yn unol ag amcanion masnachol y cytunwyd arnynt.
5. Goruchwylio datblygiad, gweithrediad a monitro prosesau masnachol priodol, gan gynnwys gweithgareddau piblinell megis ymholiadau, dilyniant, trosi a rhagweld
6. Cynorthwyo â'r gwaith o ddatblygu a gweithredu Strategaeth Fasnachol (ac is-strategaethau) ar gyfer y Gyfarwyddiaeth, a fydd yn pennu cyfeiriad y gwasanaethau presennol yn y dyfodol a'r gwaith o ddatblygu gwasanaethau eraill er mwyn uchafu incwm, boddhad cwsmeriaid ac effeithlonrwydd.
7. O dan gyfarwyddyd Pennaeth y Gwasanaethau Masnachol, gweithredu blaenoriaethau gwerthu a marchnata tymor byr a hirdymor a datblygu a chyflawni strategaethau, cynlluniau, tactegau a mentrau gwerthu a marchnata addas.
8. Cefnogi Pennaeth y Gwasanaethau Masnachol a Phenaethiaid Gwasanaethau eraill wrth ddatblygu cynlluniau busnes, cyllidebau a strategaethau adnoddau ar gyfer yr holl wasanaethau perthnasol yn unol â strategaethau marchnata, gwerthiannau a masnacheiddio datblygol.      
9. Cefnogi Pennaeth y Gwasanaethau Masnachol wrth nodi, datblygu a gweithredu cyfleoedd newydd i wasanaethau masnachol y Gyfarwyddiaeth greu incwm ychwanegol a/neu wella profiad defnyddwyr y gwasanaeth a datblygu achosion busnes yn ôl yr angen er mwyn dangos buddion newidiadau arfaethedig i'r gwasanaeth.
10. Llunio adroddiadau rheolaidd a manwl ar lefel uchel am lwyddiannau ac effaith y gwasanaethau gan gynnwys y gweithgareddau gwerthu a marchnata parhaus.
11. Monitro ac adrodd yn rheolaidd ar dueddiadau, barn a lefelau bodlonrwydd cwsmeriaid ar draws y gwasanaethau masnachol.
12. Gwerthuso, hyfforddi a darparu hyfforddiant sy'n galluogi timau i gyrraedd eu potensial llawn. Drwy reoli'r broses o gyflwyno ADPau ystyrlon a blaengar ar gyfer adroddiadau uniongyrchol.
13. Cefnogi Pennaeth y Gwasanaethau Masnachol i sicrhau y cyflenwir partneriaethau a threfniadau gweithio ar y cyd yn y Brifysgol a'r tu allan iddi, drwy weithio gyda Phenaethiaid Gwasanaethau perthnasol er mwyn sicrhau y caiff amcanion, ymrwymiadau a rhwymedigaethau eu cyflawni.
14. Cydlynu ymarferion tendro yn ôl yr angen.
15. Bod yn eiriolwr dros wasanaeth cwsmeriaid rhagorol a chefnogi Pennaeth y Gwasanaethau Masnachol i ddatblygu diwylliant, strwythur ac amgylchedd addas.
16. Sicrhau cydymffurfiaeth â deddfwriaeth iechyd a diogelwch a'r holl ddeddfwriaeth berthnasol arall er mwyn cynnal arfer da ym mhob maes cyfrifoldeb.
17. Cynrychioli'r Adran neu'r Brifysgol ar bwyllgorau, gweithgorau a grwpiau eraill yn ôl yr angen.
18. Ymgymryd â datblygiad proffesiynol parhaus yn ôl anghenion y rôl, a chymryd rhan mewn rhwydweithiau a fydd o fudd i'r Brifysgol a rhannu gwybodaeth sy'n deillio o hyn ag aelodau staff eraill

	


Dyletswyddau cyffredinol
	1. Cyfrannu'n llawn at bolisïau Galluogi Perfformiad ac Iaith Gymraeg y Brifysgol.
2. Hyrwyddo cydraddoldeb ac amrywiaeth mewn arferion gwaith a chynnal perthnasoedd gweithio cadarnhaol.
3. Arwain y gwaith o wella perfformiad iechyd a diogelwch yn barhaus trwy ddealltwriaeth dda o'r proffil risg a datblygu diwylliant iechyd a diogelwch cadarnhaol. 
4. Unrhyw ddyletswyddau eraill y gellir eu disgwyl o fewn diffiniad y radd yn unol â chyfarwyddyd Pennaeth y Coleg/Adran neu gynrychiolydd a enwebwyd.
5. Sicrhau bod rheoli risg yn rhan annatod o brosesau gwneud penderfyniadau, drwy sicrhau
6. cydymffurfiaeth â Pholisi Rheoli Risg y Brifysgol.

	Gwerthoedd Arweinyddiaeth
	Mae holl feysydd y Gwasanaethau Proffesiynol ym Mhrifysgol Abertawe yn gweithredu yn unol â chyfres ddiffiniedig o Werthoedd Craidd
Gwerthoedd: Gwerthoedd Gwasanaethau Proffesiynol  a disgwylir i bawb ddangos ymrwymiad i'r gwerthoedd hyn o'r adeg gwneud cais am swydd i gyflawni eu rolau o ddydd i ddydd.
 Mae ymrwymiad i'n gwerthoedd ym Mhrifysgol Abertawe'n ein cefnogi wrth hyrwyddo cydraddoldeb ac wrth werthfawrogi amrywiaeth




	
	Meini Prawf Hanfodol 

Gwerthoedd Arweinyddiaeth
• Tystiolaeth o greu diwylliant sy'n cyflawni canlyniadau llwyddiannus drwy bobl, gan ddatblygu a herio timau i lwyddo, ac ymfalchïo mewn darparu gwasanaethau ac atebion proffesiynol.
• Y gallu i gydweithio mewn amgylchedd o gydraddoldeb, ymddiriedaeth a pharch i ddarparu gwasanaethau sy'n ceisio rhagori ar anghenion a disgwyliadau cwsmeriaid
• Tystiolaeth o brofiad o greu amgylcheddau sy'n cydnabod ac yn deall anghenion cwsmeriaid, gan roi blaenoriaeth i ddiwallu’r rhain, ac o ysgogi ac ysbrydoli timau i ddarparu gofal personol o'r safon uchaf.

Cymwysterau:
• Mae addysg hyd at lefel gradd (neu gymhwyster cyfwerth a ddangosir gan hyfforddiant a phrofiad proffesiynol) yn ofynnol, gan gynnwys llythrennedd, rhifedd a sgiliau dadansoddi rhagorol

Profiad:
• Profiad sylweddol o arwain timau sy'n canolbwyntio ar fasnach mewn amgylchedd sy'n cynhyrchu incwm
• Profiad o oruchwylio piblinellau masnachol, prisio, rhagweld ac adrodd ar berfformiad
• Profiad o weithredu gweithgareddau gwerthu, marchnata a datblygu busnes sy'n cyd-fynd â blaenoriaethau incwm
• Craffter ariannol a masnachol cryf, gan gynnwys cyllidebu, rhagweld, optimeiddio incwm a dadansoddi perfformiad
• Profiad o ddatblygu achosion busnes a chefnogi mentrau twf masnachol
• Profiad o weithio mewn amgylchedd sy'n canolbwyntio ar dargedau neu incwm
• Profiad o reoli contractau, partneriaethau neu gytundebau masnachol 


Gwybodaeth a Sgiliau:
• Gallu masnachol cryf i fynegi barn a gwneud penderfyniadau
• Y gallu i ddadansoddi perfformiad incwm a data piblinell
• Sgiliau rheoli rhanddeiliaid a dylanwadu cryf
• Y gallu i gydbwyso blaenoriaethau masnachol ar draws gwasanaethau lluosog
• Hyderus yn gweithio gyda gwybodaeth ariannol a pherfformiad
Yr Iaith Gymraeg:
Lefel 1 – ‘ychydig’ (ni fydd angen i chi allu siarad Cymraeg i gyflwyno cais am y rôl hon)
e.e. ynganu geiriau Cymraeg, enwau lleoedd, enwau adrannau.Gallu ateb y ffôn yn Gymraeg (bore da/pnawn da). Gallu defnyddio/dysgu geiriau ac ymadroddion pob dydd sylfaenol (diolch, os gwelwch yn dda, esgusodwch fi). Gallwch gyrraedd Lefel 1 drwy gwblhau cwrs hyfforddiant un awr.
Am ragor o wybodaeth am Lefelau'r Iaith Gymraeg, gweler tudalen we’r Asesiad o Sgiliau Iaith Gymraeg, sydd ar gael yma.

Meini Prawf Dymunol:
· Cymhwyster rheoli busnes proffesiynol cydnabyddedig
· Cymhwyster rheoli prosiect cydnabyddedig
· Profiad o weithio mewn amgylchedd Prifysgol/addysgol/sector cyhoeddus/trydydd sector
· Profiad amlwg mewn rheolaeth adnoddau dynol gan gynnwys hyfforddi a datblygu.

	


Gwybodaeth Ychwanegol
	Ymholiadau anffurfiol: 
Mae'r Brifysgol yn ymrwymedig i gefnogi a hyrwyddo cydraddoldeb ac amrywiaeth yn ei holl arferion a gweithgareddau. Rydym yn ymdrechu i greu amgylchedd cynhwysol a chroesawn geisiadau gan ymgeiswyr amrywiol o'r grwpiau nodweddion gwarchodedig canlynol: oedran, anabledd, ailbennu rhywedd, priodas a phartneriaeth sifil, beichiogrwydd a mamolaeth, hil (gan gynnwys lliw croen, cenedligrwydd, tarddiad ethnig a chenedlaethol), crefydd neu gred, rhyw, tueddfryd rhywiol.

